
GOUVÈNÈ HOCHUL ANONSE JOUNEN LAPÈCH LIB AN 2024 LA  
  

Pa gen okenn lisans pou lapèch nan dlo dous ki nesesè pou fè lapèch nan jou yo 
deziyen yo  

  
  
Gouvènè Kathy Hochul te anonse jodi a sis Jounen Lapèch Lib yo deziyen nan New 
York pral dewoule nan dat: 17 pou rive 18 fevriye (Wikenn Jounen Prezidan an), 29 pou 
rive 30 jen, 28 septanm (Jounen Nasyonal Lachas ak Lapèch) ak 11 novanm (Jounen 
Veteran yo). Pandan jou sa yo, egzijans lisans lapèch la anile pou lapèch nan dlo dous 
sou dlo New York yo.  
  
"Pwogram Jounen Lapèch Lib la bay yon gwo opòtinite pou aspiran pechè yo eseye 
lapèch dlo dous pou premye fwa oswa ansyen pechè yo pou yo rekonekte ak youn nan 
pastan favori nan Etazini", Gouvènè Hochul te deklare. "New York beni ak anpil lak 
dlo dous, etan, riso ak rivyè, sa ki pèmèt eksperyans lapèch memorab ki ogmante 
aktivite touristik ak benefisye ekonomi an."  
  
Komisè Depatman Konsèvasyon Anviwònmantal (Department of Environmental 
Conservation, DEC) Eta New York la Basil Seggos te deklare, "Jounen lapèch gratis 
yo pwopajw pandan tout ane a pou bay pechè yo yon chans pou jwi lapèch nan dlo 
dous nan divès klima. Se yon moman pafè pou fanmi ak zanmi yo pwofite opòtinite 
lapèch abondan Eta a epi aprann oswa rafrechi yon pastan lwazi san frè tradisyonèl 
yo."  
  

Pwogram Lapèch Lib la te kòmane nan ane 1991 pou bay moun ki ta pa ka peche yo 
yon chans pou eseye amizman anrichisan sa gratis, pou entwodwi moun a nouvo lwazi, 
epi pou ankouraje moun sipòte konsèvasyon lè yo achte yon lisans lapèch Eta New 
York.  
  
DEC ofri yon pakèt resous pou moun ki enterese kòmanse nan lapèch. Gid pou Debitan 
pou Peche nan Dlo Dous, I FISH NY la bay enfòmasyon sou tout bagay soti nan fason 
pou manevre yon kàn pèch rive nan idantifikasyon priz ou an ak konpreyansyon 
règleman lapèch yo. Genyen tou yonseri videyo sou chanèl YouTube DEC la ki 
konplete Gid pou Debitan yo. Pajwèb sou kote pou peche DEC la se yon sous 
enfòmasyon fyab lè w ap planifye pwochen vwayaj lapèch ou. Aplikasyon ofisyèl DEC 
la, HuntFishNY, kounye a gen "The Tackle Box." Règleman lapèch, aksè ak bato ak 

enfòmasyon sou estokaj yo tout disponib nan yon entèfas ki baze sou yon kat apati 
telefòn entèlijan ou.  
  
Anplis Jounen Lapèch Lib la, genyen tou opòtinite pou "aprann lapèch" ki disponib 
atravè klinik lapèch gratis DEC apwouve yo. Pou yon lis sa ki pwograme kounye a, 
vizite sitwèb DEC la.  
  
Y ap raple moun k ap patisipe nan jounen lapèch lib yo ke byenke moun pa bezwen 
lisans pou yo peche pwason nnan dlo doud pandan jounen lapèch lib yo, tout 
lòt règleman lapèch yo rete an vigè. Andeyò jounen lapèch lib la, pechè ki gen plis pase 
16 zan dwe genyen yon lisans lapèch ki valab. Pou plis detay sou achte yon lisans, 
vizite sit entènèt DEC la.  
  
DEC dènyèman te revize Pwogram Rekonpans pou Akonplisman Pèchè yo ki rekonèt 
pechè k ap kenbe pwason ki gen gwosè remakab, ki gen ladan dosye eta a. Nouvo 
pwogram amelyore ak elaji lis espès pwason elijib yon pechè ka patisipe pou yon prim 
epi kounye a gen yon Kategori Jèn Pechè ak yon fòmilè patisipasyon sou entènèt kote 
yo ka soumèt kapti ki kalifye yo dirèktean ak yon telefòn entelijan. Tout pechè ki soumèt 
yon pèch ki kalifye pral kounye a resevwa yon otokolan espesifik pou espès yo pou yo 
montre ak fyète sou bwat pèch yo, machin, elatriye. Pou règ ofisyèl pwogram yo, espès 
ki elijib yo ak longè minimòm ki kalifye ki asosye yo, vizite paj wèb Rekonpans pou 
Akonplisman Pèchè a sou sitwèb DEC la.  

